26 DI SETEMBAR:
LA FIESTE DES LENGHIS
IN DUTE EUROPE

“ U nits inte diversitat” r
nol & dome il sproc ‘
de Union europe-

ane, ma ancje la fuarce dal

nestri continent. Si stime che 9

inte Union Europeane si feve-

lin passe 80 lenghis diferentis;

di chestis, lis lenghis uficials a

son 24 e chés minorizadis pas- A ‘

se 60, feveladis di 50 milions di

personis che a fasin part di une minorance nazional o di une comunitat di
lenghe minoritarie. Lis tré lenghis di minorance de nestre regjon a jentrin
in chest grup. Une diversitat linguistiche e cultural di prudela e valoriza,
tant che element di fonde de societat multietniche contemporanie.

Il Consei de Europe al prom6f il pluralisim propit parcé lu calcole un
strument che al jude la comprension intercultural, e un element claf dal
nestri patrimoni culturél. Al & juste apont su sé iniziative che ai 26 di Se-
tembar di ogni an si festeze la Zornade Europeane des Lenghis.

La prime Zornade Europeane des Lenghis e je stade organizade insiemi
dal Consei de Europe e de Union europeane tal 2001, e e a cjapat dentri
milions di personis cun ativitats par celebra la diversitat linguistiche e
par promovi I'aprendiment des lenghis. Viod(t il sucés vt de iniziative, il
Consei al a decid(t di celebrale ogni an.

| obietifs gjenerai de Zornade a son diinforma il public su la impuartance
di impara plui lenghis, cul fin di incressi il plurilinguisim e la comprension
cultural; di promovi, tuteléa e favorf la diversitat linguistiche e, par fini, di
incoragja a impara lis lenghis dilunc di dute la vite, a cualsisedi etat e par
cualsisedi reson. Impara lis lenghis di altris popolazions nus jude a capi
mior la 16r culture e a superé lis diferencis. Il Consei de Europe si augure
che cheste zornade e vegni festezade a diviers nivei, no dome dai cita-
dins e dal mont de scuele, ma ancje dai responsabii politics.

Lis competencis linguistichis no son dome une necessitat comune, intun
mont globalizat e intune economie cussi in moviment, ma ancje un dirit
di ducj. Chest al & un dai messacs principai de Zornade Europeane des
Lenghis.

Par vé plui informazions su la Zornade, su dutis lis iniziativis organizadis
in Europe e par discjaméa materiai didatics e informatifs, si pues Ia sul sit
dal Consei de Europe a cheste direzion: www.coe.int/edl.

La Agjenzie Regjonal pe Lenghe Furlane e promof ogni an chest event,
organizant spazis informatifs par distribul materiai e gadget. Laponta-
ment al & par miercus ai 26 Udin in vie Lionello des 10 di matine aes 6
sot sere. Cun di plui la ARLeF e sara presinte sabide ai 29 e domenie ai
30 di Setembar a Gurize, dentri di Gusti di Frontiera.

